
Metalurški institut "Kemal Kapetanović" Zenica 
(ZA KEAP ZDK)

Predmet: 
Primjedbe i sugestije na preliminarni integralni 


Izvještaj o stanju okoliša u Zeničko-dobojskom kantonu

Poštovani,

Nakon uvida u dokument objavljen na web stranici Univerziteta u Zenici, dostavljamo vam primjedbe i sugestije udruženja "Eko forum" Zenica. Radi preglednosti, sugestije smo označili brojem stranice u PDF dokumentu i brojem stranice u zagradi kako je numerisano u tekstu:

· str 24 (8): Koliko ima u ZDK zaštićenih površina prirodnog i kulturno-historijskog naslijeđa?

· str 28 (12): Podaci su dati za SBK umjesto za ZDK? Razumijemo da se kao uzorak koristio KEAP susjednog kantona, ali je ovo ipak trebalo korigovati.

· str 33 (17): Rečenica "ovu industrijsku granu nedostatak je što se koristi prilično zastarjela tehnologija, jer su nedostupni ekonomični izvori finansiranja za nabavku savremenih tehnologija." treba da glasi "Za ovu industrijsku granu nedostatak je što se koristi prilično zastarjela tehnologija, jer je finansiranje nabavke savremenih tehnologija nerealizirana ugovorna obaveza stranog investitora, čiju realizaciju kontroliše isključivo federalni nivo vlasti i na koju ZDK nema nikakvog utjecaja."

· str 40 (24): nedostaje "• nenadležnost lokalne zajednice i kantona za velike privredne subjekte (koji su u nadležnosti Federacije)."
· str 45 (29): dodati " • ne postoji sistem zbrinjavanja organskog otpada, niti njegove reciklaže kompostiranjem ili proizvodnjom bioplina,"

· str 52 (36): Organska jedinjenja su u dozvoljenim granicama. Ova tvrdnje nije utemeljena, jer su istraživanja provedena 2015. godine pokazala prisustvo PCB u domaćim jajima. Potrebno je izvršiti dodatna ispitivanja ovog polutanta.

· str 52 (36): Šta predstavljaju brojevi na ordinati dijagrama (0-50)?

· str 71 (55): Gdje su pokazatelji za H2S u Visokom i Maglaju? Taj polutant je mjeren, ali se ovdje nigdje ne spominje. Čak i bez mjerenja, svako može osjetiti prisustvo tog polutanta u zraku u ove dvije općine.

· str 72 (56): Treba napomenuti da su 2 od 3 mjerne stanice u Zenici smještene na nereprezentativnim i nestandardnim lokacijama (krovovi zgrada).

· str 87 (71): Nije spomenuta najavljena HE Janjići i potencijalni problem s kvalitetom vode zbog eliminisanja prirodnog prečišćavanja, a za Vranduk nije spomenut problem koji uzrokuju neprečišćene otpadne vode koje nastaju uzvodno, a koje će se nakupljati u budućoj akumulaciji.

· str 106 (90): PAH i PCB – ko je vršio analizu PCB, kad nema kapaciteta za to u Agropedološkom zavodu? Agropedološki zavod je analizirao samo PAH (izvještaj za 2014).

· Zašto nema svih dokumenata na dropboxu? Naprimjer, elaborati o zagađenosti tla su trebali biti dostupni svim članovima timova.

· str 116 (100): prebacivanje plana sječe zbog sanitarnih utržaka? Prema informacijama iz ŠU ZDK često se pod sanitar prijavljuje i zdrava šuma, čime se vrši devastacija i nekontrolisana deforestacija. 

· str 117 (101): ovakvim trendom pošumljavanja (71% planiranog pošumljavanja) i sa 78% odnosa etat/prirast, za 10 godina ćemo prepoloviti šumski potencijal ZDK. To je znak za alarm i to treba istaži u ovom dokumentu.

· str 122 (105): uvesti savremene tehnologije u zaštitu šuma: praćenje bespravne sječe dronovima, čipiranje i GPS praćenje stabala i sl.

· str 137 (121): kolike su površine nabrojanih prirodnih dobara?

· str 141 (125): broj NVO nije poznat – zašto nije zatražena informacija iz Ministarstva pravosuđa ZDK koje vodi registar? 

· str 150 (134): kolike su površine nabrojanih zaštićenih zona?

· str 155 (139): nedopustivo je da se ne zna vlasništvo i broj zaposlenih u komunalnim preduzećima.

· str 165 (148): Treba napomenuti da ima postrojenja koja rade bez važeće okolišne dozvole, jer je istekla ili nikad nije ni izdata, ni od ZDK ni od FBiH

· str 170 (154): Zašto nije spomenuta spalionica animalnog otpada u Albi? Ima okolinsku dozvolu, a javnosti nije poznato zašto još uvijek ne radi.

· str 177 (161): Deponija Rača je potecijalno klizište i nije dovoljno detaljno obrađena. Nije rečeno da su kolektori za vode ugroženi i da se zbog podijeljene nadležnosti grada i AMZ trenutno ništa ne radi na sanaciji te deponije.

· str 182 (166): uz ugostiteljske objekte kao potencijalne izvore buke treba navesti i vjerske objekte, koji ne vode računa o nivou glasnoće u stambenim naseljima.

· str 205 (189): interes za odsjek IE na Mašinskom fakultetu opada iz godine u godinu, što je indikator da ili ne školuje upotrebljive/zapošljive kadrove, ili ima neodgovarajući NPP, ili mu samo nedostaje dobrog marketinga

· str 206 (190): treba napomenuti da se Aarhus centar u Zenici finansira isključivo iz vlastitih projekata i da nema sistemski riješeno finansiranje od strane države/kantona, za razliku od brojnih boračkih i drugih udruženja koja imaju redovno finansiranje iz budžeta, bez potrebe da apliciraju na projekte.

· str 207 (191): izjava "sredstava za obilježavanje značajnih dana Ekološkog kalendara i potporu radu ekoloških društava na području Ze-do kantona." nije tačna. Tek 2015. godine, dolaskom ministra Bulajića prvi put su dodjeljivana navedena sredstva od 100.000 KM u vidu poziva za finansiranje projekata.

Nadamo se da ćete uvažiti naše sugestije i uvrstiti ih u konačni tekst.  

U Zenici, 4.7.2016. godine                                               
s poštovanjem,

v.prof.dr. Samir Lemeš, 
predsjednik Udruženja "Eko forum" Zenica  

